
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কবির সাগর-সম্ভাষণ





হে বিরাট! হে উদার। অসীম চঞ্চল!

ধরিয়াছি তোমার অঞ্চল।

দেহ মোরে তব স্নিগ্ধ কোল,

ক্রোড়ে লয়ে দাও মোরে অহনিশি দোল।

তরঙ্গ-অধরে দাও কপোল চুমিয়ে,

পড়ুক আকুল হৃদি অকুলে ঘুমিয়ে।


হে সুন্দর, হে চঞ্চল তরল সাগর।

তুমি মোর প্রাণের নাগর।

তব সনে আজি জলকেলি,

পরাও আমার অঙ্গে নীরাম্বরী চেলি।

তোমার বুকেতে শুয়ে হেরিব আকাশ,

ক্রমে ধীরে নিভে যাবে আলো ও বাতাস।

